
Solidaritad

betg ina lescha per la SRG. Profitar da la 
nova lescha pon er ils emetturs privats da 
radio e da televisun.

¾PUGN DA VISTA

Ier ha preschentà a Berna il comite da pliras partidas sia posiziun a favur da la nova lescha. Cusseglier naziunal Martin Candinas (pcd/
GR) ha fatg attent ch’in vast program da radio e da televisiun è en l’interess da la coesiun tranter las regiuns ed a favur da la diversitad 
culturala da noss pajais quadriling. KEYSTONE

Da la cassa d’agid a l’associaziun per credits 
Stretga collavuraziun tranter associaziun e Banca chantunala grischuna

� (anr) L’existenta associaziun per cre-
dits a l’agricultura è sortida da l’ante-
riura cassa d’agid per ils purs. Sco quai
che Plutarch Chiotopulos da la Banca
chantunala grischuna (BCG) scriva en il
«Capricorn», la revista dals collavura-
turs da la banca, ha quella sustegnì da
l’entschatta ennà omaduas organisazi-
uns. Fin uss exista ina stretga relaziun
tranter la BCG e l’associaziun per cre-
dits a l’agricultura. La cassa d’agid gri-
schuna per ils purs è vegnida fundada
1932 dal temp da la gronda crisa econo-
mica mundiala. Sia finamira era da sa gi-
dar cun purs finanzialmain en las stretgas.
Fin 1937 ha la BCG dà en tut contribuzi-
un da 300’000 francs a quella organisazi-
un per  purs en basegns.

Credits per meglierar 
l’existenza dals purs

1963 è il num cassa d’agid als purs vegnì 
midà en associaziun grischuna per credits 
a l’agricultura. Lez onn ha il cussegl 
grond decretà in regulativ concernent la 
lescha federala per credits d’investiziun 
ed agid a manaschis. Dapi alura ha l’as-

sociaziun grischuna per credits d’investi-
ziun d’exequir tut las mesiras per meglie-
rar las cundiziuns d’existenza en l’agri-
cultura. La confederaziun metta a dispo-
siziun ils meds per pudair dar credits en 
furma d’emprests senza tschains. 

Vegnì dumandà 13’794 credits
En il decurs da 50 onns èn vegnidas in-
oltradas en tut a l’associaziun 13’794 du-
mondas da credits. Quai èn 276 ad onn. 
11’014 dals credits dumandads, u 79,85 
%, èn vegnìds dads.

La confederaziun ha mess a disposizi-
un dapi 1963 en tut 2,4 milliardas francs
per credits d’investiziun senza tschains.
Da quai ha il Grischun survegnì 164,8
milliuns u 6,8 %. En cuntradicziun cun
contribuziuns sa tracti tar ils credits d’in-
vestiziun d’emprests senza tschains, ch’èn
dentant da restituir entaifer maximal 20
onns. Era sco agid a manaschis vegnan
concedids credits senza tschains per 20
onns. Lur intent è da gener social per im-
pedir da vegnir finazialmain  transitorica-
main en las stretgas u gidar ord quellas. En
il Grischun han ins pudì effectuar cun tals
credits d’investiziun in volumen da cons-
trucziun da fin 2 milliardas francs.

Adina gì bunas relaziuns cun la BCG
En ina intervista aschuntada appreziescha
Thomas Brunold, mainagestiun da l’asso-
ciaziun grischuna per credits agricols, las
bunas relaziuns e la zunt positiva collavu-
raziun cun la BCG – e quai dapi dapi
l’entschatta. Questa associaziun è ina par-
tiziun entaifer la BCG. Ils custs da l’asso-
ciaziun surpiglia dentant il chantun, che
nominescha era la cumissiun da quella.

